Коми Республикаса юркарын нуöдасны «Урожай 2011» - дiнмуса агропромышленнöй комлексын вермöмъяслысь медшöр ярманга. 
«Республикаса видз-му овмöс ярманга – тайö позянлун аслыснога петкöдлыны миянлысь видз-му овмöс вöчысьясöс. Видз-му овмöсын кывкöртöдъяссö республикаын воысь воö петкöдлöны пыр паськыдджыка. Та йылысь позьö висьтавны ярманга шымыртöм серти, сэнi участвуйтысьяс серти да сы вылö видзöдöмöн, кыдзи аслыспöлöса найö петкöдчöны, - пасйис Коми Республикаса Юралысьöс вежысь Александр Буров. – Öтилаын позьö аддзыны видз-му овмöс прöдукциялысь талунъя озырлунсö да таысь öтдор, вöчны аграрнöй во серти помшуöмъяс».
Таво ярмангаын петкöдчасны Коми Республикаса видз-му овмöс прöдукция, сырьё да сёян-юан вöчысьяс лыдысь 100-ысь унджыкöн: сёян-юан да переработайтан промышленносьт предприятиеяс; крестьяна (фермер) овмöсъяс; аспом овмöс нуöдысь граждана, кодъяс вöдитöны сад да градвыв пуктасъяс; потребительскöй кооперация организацияяс; велöдан учреждениеяс; ас вылö уджалысьяс.

Сыктывкарын кöч тöлысь шöрсянь бара заводитасны уджавны шойччан лунся ярмангаяс да найö​ кутасны нуöдсьыны Выль воöдз. «Тайö зэв буртор, медым меставывса прöдукция вермис водзмöстчыны, лоис позянлун петкöдчыны найöс вöчысьяслы, а сiдзжö ньöбны выльöн вöчöм да бур вузöс посредникъястöг», - тöдчöдiс А.Буров.
